
Мектеп бағдарламасында химияны оқытудың маңыздылығы оның оқушылардың таным қабілетін, 

практикалық білік пен дағды қалыптастыру, өз бетінше ғылыми көзқарасын жеткізуде жатыр. Қазіргі 
таңда мектеп қабырғасында химия пəнің оқыту жүйесі нақты қалыптасқан. Химиялық алғашқы 
ұғымдарды, заттар жəне олардың өзгеруі жайлы маңызды деректер, химия теориясы жəне заңдардың 
мəнің ашып түсіндіріледі. Нақты оқу материалын мұғалімнен тікелей қабылдаған оқушылардың өз 
бетінше ізденуі жəне оқушылардың интеллектуалды дамуы назардан тыс қалып қояды. Заттардың 
қасиеттерін жəне түрлі реакцияларды зерттеу арқылы оқушының белгілі заңдылықтарды түсіне білуі 
маңызды. Сол себепті, оқу барысында үлгілерді қолданып, оқушылардың эксперименттік жұмыс 
жасауы оқушының ойлау қабілетіне əсер етеді. Химия – бұл эксперименталды ғылым, сондықтан, 
химия пəнін оқытудағы практикалық жаттығулардың атқаратын рөлі айтарлықтақтай көп. 

Химияға байланысты эксперименттік жұмыстарды лабораторияда жəне демонстрациялық көрініс 
ретінде оқушыға бейнелеп көрсетуге болады. Соған сəйкес мəлімдеменің мақсаты – оқыту барысында 
ақпараттық технологиялардың көмегімен лабораториялық жұмыстарды виртуалды жолмен, яғни 
демонстрациялық эксперимент түрінде өткізу тиімді екенің көрсету болып табылады. 

Виртуалды зертханалық жұмыстың тиімділігін анықтау мақсатында, қашықтықтан оқыту жүйесі 
бойынша видео-сабақ өткізілді. Сабақ барысында тақырып бойынша қысқаша теория, зертханалық 
жұмыстың орындалу реті жəне жұмысқа қажетті құрал-жабдықтарға сипаттама берілді. Виртуалды 
зертханалық жұмыста оқушылар бейнекөріністен жұмыстың атқарылуымен танысты. Оқушылар 
жұмысты интерактивті түрде орындап, алынған өлшемдерді кестеге енгізіп, есептеу нəтижесін алды. 
Білім деңгейін бағалау үшін тест тапсырмалары берілді. 

Бұл зерттеу жұмыстың барысында виртуалды зертханалық жұмыстың артықшылықтары бай-
қалды. Компьютер экранында бейнеленетін визуализация қосымша құрылғысыз көзге көрінбейтін 
процесстерді көруге мүмкіндік береді. Сонымен қатар, демонстрациялық эксперимент оқушылардың 
қауіпсізділігін қамтамасыз ете алады. Қауіпсіздік ережесі бұзылған жағдайда, оқушының денсаулы-
ғына зақым тиюдің алдын алады. Виртуалды лабораторияларды оқу барысында қолдану, қашықтықта 
оқыту жүйесіне айтарлықтай үлесін тигізеді. 

